REPUBLIKA E SHQIPERISE
GJYKATA KUSHTETUESE
KOLEGJI | POSACEM I APELIMIT

Nr. regjistri 22/2021 (JR) Vendim nr. 22 (JR)
Daté 30.04.2021 Daté 14.05.2024

VENDIM
NE EMER TE REPUBLIKES

Trupi gjykues i Kolegjit té Posagém té Apelimit, i pérbéré nga gjyqtarét:

Rezarta Schuetz Kryesuese
Sokol Como Relator
Albana Shtylla Anétare
Natasha Mulaj Anétare
Ina Rama Anétare

- mori né shqyrtim né seancé gjygésore né dhomé késhillimi, mé daté 14.05.2024, ditén e
marté, ora 14:00, né ambientet e Kolegjit té Posacém té Apelimit, né prani té Vézhguesit
Ndérkombétar Theo Jacobs, me Sekretare Gjygésore Elba Arapi, ¢éshtjen e Juridiksionit té
Rivlerésimit, gé i pérket:

ANKUES: Subjekti i rivlerésimit Pelivan Malaj, prokuror né
Prokuroriné prané Gjykatés sé Apelit Vloré.

OBJEKTI: Shqgyrtimi i vendimit nr. 330, daté 11.01.2021, té
Komisionit té Pavarur té Kualifikimit, Tirané.

BAZA LIGJORE: Neni 179/b, pika 5 e Kushtetutés té Republikés sé
Shqipérisé, neni F i Aneksit té Kushtetutés, si dhe nenet 62,
63 e vijues té ligjit nr. 84/2016 "Pér rivlerésimin kalimtar
té gjygtaréve dhe prokuroréve né Republikén e
Shqipérisé".

Trupi gjykues i Kolegjit té Posacém té Apelimit,

pasi shqyrtoi ¢éshtjen né térési, né seancé gjygésore né dhomé késhillimi, né pérputhje me
parashikimet e nenit 65 té ligjit nr. 84/2016 “Pér rivlerésimin kalimtar t€ gjyqtaréve dhe
prokuroréve né Republikén e Shqipérisé” (né vijim “ligji nr. 84/2016”), dégjoi gjyqtarin relator
té céshtjes Sokol Como, si dhe pasi e bisedoi até,

1.

VEREN:
I. Rrethanat e ¢éshtjes

Né momentin e hyrjes né fuqi té ligjit nr. 84/2016, subjekti i rivlerésimit Pelivan Malaj (né
vijim “subjekti i rivlerésimit™) ka ushtruar detyrén e prokurorit né Prokuroriné prané Gjykatés
sé Apelit Vloré. Pér rrjedhojé, né zbatim té nenit 179/b, pika 3 e Kushtetutés, ai iu nénshtrua
procesit té rivlerésimit kalimtar ex officio.

Komisioni i Pavarur i Kualifikimit (né vijim “Komisioni”), pasi u njoh me rezultatet e hetimit
dhe provat e grumbulluara pér kriterin e vlerésimit té pasurisé, vlerésoi se ato arrijné nivelin e
provueshmérisé dhe vendosi: (i) pérfundimin e hetimit kryesisht, duke u bazuar vetém né
kriterin e pasurisé pér subjektin e rivlerésimit, duke arritur né konkluzionin se:

Subjekti i rivlerésimit dhe personat e lidhur me té paragiten me pamundési financiare pér té
justifikuar plotésisisht me té ardhura nga burime financiare té ligjshme pasurité e krijuara dhe
shpenzimet e kryera pér vitet 2005, 2006, 2010, 2011, 2012, 2013 dhe 2015, té pasqyruara
balancat negative té fondeve si vijojné: (i) viti 2005 — balanca negative e fondeve (-) 750.328
leké; (ii) viti 2006 — balanca negative e fondeve (-) 95.026 leké; (iii) viti 2010 — balanca
negative e fondeve (-) 3.531.315 leké; (iv) viti 2011 — balanca negative e fondeve (-) 1.192.420
leké; (v) viti 2012 — balanca negative e fondeve (-) 469.549 leké; (vi) viti 2013 — balanca
negative e fondeve (-) 1.959.261 leké; dhe (vii) viti 2015 — balanca negative e fondeve (-)
3.612.887 leké.

Komisioni arriti né konkluzionin se subjekti i rivlerésimit ka mungesé té burimeve financiare
té ligjshme pér té justifikuar plotésisht pasurité e krijuara dhe shpenzimet e krijuara ndér vite
dhe ka kryer deklarim té pasakté dhe té pamjaftueshém té pasurisé, cka pérbén shkak pér
shkarkimin nga detyra, né pérputhje me pikén 3 té nenit 61 té ligjit nr. 84/2016.

Komisioni, referuar nenit 48, nenit 58, pika 1, germa “c”, si dhe nenit 61, pikat 3 dhe 5 té ligjit
nr. 84/2016, me vendimin nr. 330, daté 11.01.2021, vendosi: Shkarkimin nga detyra té subjektit
té rivlerésimit, z. Pelivan Malaj, me detyré prokuror né Prokuroriné prané Gjykatés sé Apelit
Vloré.

Subjekti i rivlerésimit Pelivan Malaj, né datén 31.03.2021, ka ushtruar ankim kundér vendimit
nr. 330, daté 11.01.2021, té Komisionit, duke kérkuar: (i) Kalimin né seancé gjygésore publike
té céshtjes administrative me nr. 330, daté 11.01.2021, té vendimit té Komisionit té Pavarur té
Kualifikimit. (ii) Vazhdimin e hetimit administrativ edhe pér komponentét e tjeré té procesit té
rivlerésimit gé kané té béjné me figurén dhe aftésité profesionale té subjektit té rivlerésimit.
(iii) Ndryshimin e vendimit nr. 330, daté 11.01.2021, té Komisionit dhe konfirmimin né detyré.

Il. Vlerésimi i Kolegjit té Posagém té Apelimit
a) Juridiksioni i Kolegjit

Né pérputhje me nenin 179/b, pika 5 e Kushtetutés dhe nenin F, pikat 1 dhe 2 t& Aneksit té
Kushtetutés, Kolegji, si e vetmja gjykaté e procesit té rivlerésimit, ka juridiksion ratione
materiae pér shgyrtimin e ankimeve kundér vendimeve té Komisionit, lidhur me rivlerésimin

e subjekteve, té parashikuar nga neni 179/b, pikat 3 dhe 4 té Kushtetutés, pérvec rasteve té
vendimeve té dhéna sipas nenit E, pika 2 e Aneksit té Kushtetutés. Pér rrjedhojé, céshtja né
shqyrtim, pér sa kohé ka pér objekt kundérshtimin e njé vendimi té Komisionit, i cili ka
vendosur pér rivlerésimin e subjektit Pelivan Malaj, duke e shkarkuar até nga detyra, bén pjesé
né juridiksionin e Kolegjit, i cili merr né shgyrtim ankimet ndaj vendimeve té Komisionit, sipas
rregullave té pércaktuara né nenin 65 té ligjit nr. 84/2016.

b) Legjitimimi i ankuesit

Ankuesi legjitimohet ratione personae, né kuptim té nenit F, pika 2 e Aneksit té Kushtetutés,
si dhe té nenit 63, pika 1 e ligjit nr. 84/2016 dhe ratione temporis, pasi ankimi éshté depozituar
prané Komisionit brenda afatit ligjor prej 15 ditésh® nga data e njoftimit t& vendimit té
Komisionit, né pérputhje me parashikimet e nenit 63, pikat 1 dhe 2 té ligjit nr. 84/2016.

¢) Forma dhe ményra e shqyrtimit té ankimit

Né pérputhje me nenin 65 té ligjit nr. 84/2016, i cili parashikon se shqyrtimi i ankimit né rastin
kur vendimi i Komisionit ankimohet nga subjekti i rivlerésimit, si rregull béhet mbi bazé
dokumentesh né dhomén e késhillimit, pérvec rasteve kur plotésohen kriteret e pércaktuara né
nenin 51 t& ligjit nr. 49/2012 “Pér organizimin dhe funksionimin e gjykatave administrative
dhe gjykimin e mosmarréveshjeve administrative”, i ndryshuar, gjykimi i késaj ¢é€shtjeje u bé
né dhomé késhillimi mbi bazé dokumentesh.

I11. Situata faktike dhe ligjore

Nga aktet e ¢éshtjes rezultoi e provuar se Késhilli i Larté i Prokurorisé (né vijim “KLP”), me
shkresén nr. {***} prot., daté 23.05.2022, i ka pércjellé Kolegjit t&¢ Posacém té Apelimit,
vendimin nr. {***}, daté 19.05.2022, me té cilin ka vendosur: Pranimin e kérkesés dhe
miratimin e géndrimit né detyré té magjistratit, zotit Pelivan Malaj, me detyré prokuror né
Prokuroriné prané Gjykatés sé Apelit Vloré, deri né mbushjen e moshés 70 vjec.

Né vijim, me shkresén nr. {***} prot., daté 17.04.2024, regjistruar né Kolegj me nr. {***}
prot., daté 17.04.2024, KLP-ja ka pércjellé vendimin nr. {***}, daté 17.04.2024, “Pér
mbarimin e statusit t€ magjistratit”, me té cilin ka vendosur:

a. Deklarimin e mbarimit té statusit t¢ magjistratit pér shkak t¢€ mbushjes sé moshés sé
pensionit té plegérisé pér zotin Pelivan Malaj, me detyré prokuror né Prokuroriné
prané Gjykatés sé Apelit té Juridiksionit té Pérgjithshém.

b.  Shfugizimin e vendimit nr. {***}, daté 19.05.2022, té Késhillit té Larté té Prokurorisé
“Pér miratimin e géndrimit né detyré té magjistratit Pelivan Malaj”.

! Sig rezultoi nga aktet e administruara né fashikullin gjygésor, vendimi i Komisionit nr. 330, daté 11.01.2021,
pér rivlerésimin e subjektit Pelivan Malaj, i éshté njoftuar subjektit t& rivlerésimit me shkresén nr. {***} prot.,
daté 18.03.2021, konfirmuar marrja dijeni nga subjekti i rivlerésimit mé daté 19.03.2021, sipas lajmérimmarrjes
sé shérbimit postar. Kurse ankimi i subjektit rezulton té jeté depozituar né Komision né datén 31.03.2021,
konfirmuar sipas té dhénave té vulés sé protokollit t& Komisionit, nr. {***} prot., daté 31.03.2021, gé rezulton té
jeté dita e 13-té nga data e marrjes dijeni pér vendimin e Komisionit, sipas njoftimit té kétij té fundit. Pér rrjedhojé,
subjekti i rivlerésimit Pelivan Malaj e ka dorézuar ankimin e tij né Komision brenda afatit ligjor pér té ushtruar
ankim, né pérputhje me nenin 63, pika 1 e ligjit nr. 84/2016.

10.

11.

c. Té njoftohet me kété vendim zoti Pelivan Malaj, Prokurori i Pérgjithshém, Prokuroria
prané Gjykatés sé Apelit t€ Juridiksionit té Pérgjithshém dhe Kolegji i Posagém i
Apelimit.

. Ky vendim hyn né fugi menjéheré dhe publikohet né fagen zyrtare web té Késhillit.

e. U shpall né Tirané, sot, mé daté 17.04.2024.

Mé daté 22.04.2024, éshté paraqgitur né Kolegj kérkesa e subjektit té rivlerésimit nr. {***}
prot., né té cilén parashtrohet fakti se vendimi nr. {***}, daté 17.04.2024, i KLP-sé éshté marré
bazuar né kérkesén e tij dhe nuk do té ushtrojé ankim ndaj kétij vendimi, duke kérkuar nga
Kolegji pérfundimin e procesit té rivlerésimit pa njé vendim pérfundimtar pér céshtjen, pasi
objekti dhe géllimi i kétij procesi éshté béré i pamundur.

Trupi gjykues i Kolegjit, me vendimin e ndérmjetém té datés 22.04.2024, vendosi té pranojé
kérkesén? e subjektit t& rivlerésimit pér shtyrjen e seancés gjyqésore pér té konfirmuar gé
vendimi i Késhillit té Larté t& Prokurorisé me nr. {***}, daté 17.04.2024, “Pér mbarimin ¢
statusit t€ magjistratit”, q€ i pérket subjektit t€ rivlerésimit Pelivan Malaj ka marré formé té
preré. Pér kété arsye, gjykimi i géshtjes u shty pér né datén 14.05.2024.

Né pérgjigje té kérkesés sé Kolegjit pér verifikimin e faktit nése vendimi i sipércituar i KLP-
sé kishte marré formé té preré, KLP-ja informoi® Kolegjin se z. Pelivan Malaj, népérmjet
komunikimit elektronik me kété institucion, me e-mail-in* e datés 20.04.2024, ka konfirmuar
se éshté dakord me vendimin dhe nuk do ta ankimojé né asnjé instancé administrative apo
gjygésore, ndérsa Gjykata Administrative e Apelit Tirané informoi® se deri mé daté 03.05.2024,
nuk rezulton té jeté regjistruar ankim prané késaj gjykate nga subjekti i rivlerésimit Pelivan
Malaj, lidhur me kété vendim.

Kolegji, né konsideraté té fakteve té parashtruara mé lart, si dhe parashikimit ligjor té nenit
192, pika 1 e ligjit nr. 115/2016 “Pér organet e geverisjes s€ sistemit t& drejtésis€”, 1 ndryshuar,
sipas té cilit: Ndaj aktit administrativ individual té Késhillit mund té béhet ankim, brenda 15
ditéve nga data e njoftimit, né Gjykatén Administrative té Apelit, pérvecse kur parashikohet
ndryshe né ligj, konstaton se vendimi nr. {***%}, daté 17.04.2024, i KLP-sé nuk éshté ankimuar
nga z. Pelivan Malaj brenda afatit ligjor dhe, pér pasojé, ky vendim ka marré formé té preré.

Nga sa mé sipér, rezulton se né momentin e paragitjes sé ankimit dhe regjistrimit té ¢céshtjes né
Kolegj, z. Pelivan Malaj e kishte (gézonte) statusin e magjistratit, pasi ankimin e tij e ka
depozituar né Komision mé daté 31.03.2021, dhe kjo ¢éshtje éshté regjistruar né Kolegj me nr.
22, né datén 30.04.2021, por né momentin e gjykimit té céshtjes, e kishte humbur (mbaruar)
até, si pasojé e vendimit té KLP-sé té sipércituar.

2 Subjekti i rivlerésimit, mé daté 19.04.2024, ka pércjellé né Kolegj népérmijet adresés elektronike, kérkesén
drejtuar trupit gjykues, pér shtyrjen e seancés gjygésore té datés 22.04.2024, me pretendimin se vendimi nr. {***},
daté 17.04.2024, i Késhillit té Larté té€ Prokurorisé éshté njé prové e re shkresore dhe e réndésishme pér
pércaktimin e statusit té tij si subjekt.

3 Shkresé kthim pérgjigjeje nr. {***} prot., daté 08.05.2024, e Késhillit té Larté té Prokurorisé, drejtuar Kolegjit.
4 Bashkélidhur shkresés, KLP-ja ka dérguar kopje té njésuar té e-mail-it té z. Malaj, t& protokolluar prané kétij
institucioni me nr.{***} prot., daté 22.04.2024.

5 Shkresé nr. {***} prot., daté 07.05.2024, e Gjykatés Administrative té Apelit Tirané.

12.

13.

14,

15.

16.

17.

Duke pasur né konsideraté situatén faktike dhe ligjore té pérshkruar mé lart, trupi gjykues
analizoi pasojén ligjore gé ka sjellé humbja (mbarimi) e statusit té magjistratit pér procesin e
rivlerésimit kalimtar té subjektit té rivlerésimit Pelivan Malaj.

Qéllimi i ligjit nr. 84/2016 éshté pércaktimi i rregullave té posacme pér rivlerésimin kalimtar
té té gjithé subjekteve té rivlerésimit pér té garantuar funksionimin e shtetit té sé drejtés,
pavarésisé sé sistemit té drejtésisé, si dhe rikthimin e besimit té publikut tek institucionet e kétij
sistemi, sipas parashikimeve té nenit 179/b té Kushtetutés.

Neni 179/b i Kushtetutés, né lidhje me pikén 16 té nenit 3 té ligjit nr. 84/2016, jané dispozitat
qé kané pércaktuar rrethin e subjekteve qé do t’i nénshtrohen rivlerésimit kalimtar. Neni 179/b
i Kushtetutés, né pikén 3 té tij ka parashikuar se: Té gjithé prokurorét [...] i nénshtrohen
rivlerésimit ex officio [...] dhe pika 16 e nenit 3 té ligjit nr. 84/2016, ka parashikuar se: “Subjekt
i rivlerésimit” jané té gjithé personat e parashikuar né nenin 179/b té Kushtetutés.

Kolegji vleréson se si pasojé e vendimit nr. {***}, daté 17.04.2024, té Késhillit t& Larté té
Prokurorisé, z. Pelivan Malaj, né momentin e shqyrtimit té ankimit té paraqitur prej tij kundér
vendimit t¢ Komisionit, ka humbur (mbaruar) statusin e magjistratit, duke mos ushtruar mé
detyrén e prokurorit dhe, pér rrjedhojé, ai nuk bén mé pjesé né rrethin e subjekteve qé duhet t’i
nénshtrohen procesit té rivlerésimit kalimtar ex officio, né kuptim té nenit 179/b, pika 3 e
Kushtetutés dhe nenit 3, pika 16 e ligjit nr. 84/2016. Né kété ményré, objekti dhe qéllimi pér
té cilin kishte nisur procedura e rivlerésimit kalimtar pér subjektin e rivlerésimit Pelivan Malaj,
éshté béré i pamundur.

Trupi gjykues véren se Aneksi i Kushtetutés dhe ligji nr. 84/2016 nuk kané parashikuar ndonjé
rregullim té posagém pér situatén faktike té pérshkruar mé lart dhe, si pasojé, duhet té zbatohet
pika 6 e nenit 4 té ligjit nr. 84/2016, ku parashikohet se: kur é&shté rasti, institucionet e
rivlerésimit mund té zbatojné procedurat e parashikuara né Kodin e Procedurave
Administrative, ose né ligjin “Pér organizimin dhe funksionimin e gjykatave administrative
dhe gjykimin e mosmarréveshjeve administrative”, nése kéto procedura nuk jané parashikuar
nga dispozitat e Kushtetutés ose té kétij ligji.

Né kushtet kur né momentin e gjykimit té céshtjes, bazuar né analizén e mésipérme, objekti
dhe géllimi i procesit té rivlerésimit kalimtar té z Pelivan Malaj, éshté béré i pamundur, trupi
gjykues vleréson se zgjidhja e ¢éshtjes mund té béhet sipas parashikimit té nenit 95 té Kodit té
Procedurave Administrative, té titulluar “Pamundésia né objekt apo géllim”, 1 cili parashikon
se: Organi publik deklaron té pérfunduar procedurén administrative pa njé vendim
pérfundimtar pér céshtjen, kur objekti pér té cilin kishte nisur procedura apo géllimi i tij éshté
béré i pamundur.

PER KETO ARSYE,

trupi gjykues, bazuar n€ nenin 4, pika 6 e ligjit nr. 84/2016, “Pér rivlerésimin kalimtar t&é
gjyqtaréve dhe prokuroréve n€ Republikén e Shqipéris€”, si dhe n€ nenin 95 t€ Kodit té
Procedurave Administrative, me shumicé votash,

VENDOSI:

Pérfundimin e procesit té rivlerésimit kalimtar pér subjektin e rivlerésimit Pelivan Malaj, pa
njé vendim pérfundimtar pér ¢éshtjen, pér shkak se objekti dhe géllimi i kétij procesi éshté béré
i pamundur.

U shpall sot, né Tirané, mé daté 14.05.2024.

ANETARE ANETARE ANETARE
Albana SHTYLLA Natasha MULAJ Ina RAMA
nénshkrimi nénshkrimi - kundér nénshkrimi
RELATOR KRYESUESE
Sokol COMO Rezarta SCHUETZ
nénshkrimi nénshkrimi

1.

MENDIM PAKICE

Uné, gjygtarja Natasha Mulaj, né cilésiné e anétares sé trupit gjykues, né pérfundim té
shqyrtimit té céshtjes, né vijimési té géndrimit t¢ mbajtur nga ana ime né vendimmarrjet e
Kolegjit pér raste té ngjashme, ndryshe nga shumica e trupit gjykues, kam votuar kundér
vendimit (JR) nr. 22, daté 14.05.2024, té Kolegjit té Posacém té Apelimit, pér pérfundimin e
procesit té rivlerésimit kalimtar pér subjektin e rivlerésimit Pelivan Malaj, pa njé vendim
pérfundimtar pér céshtjen, pér shkak se objekti dhe qgéllimi i kétij procesi éshté béré i
pamundur.

Né vlerésimin tim, si gjygtare né pakicé, ¢éshtja (JR) nr. 22/2021, daté 30.04.2021, qé i pérket
subjektit té rivlerésimit Pelivan Malaj, nuk gjen mbéshtetje dhe hapésiré tjetér ligjore, pérvecse
zbatimit té nenit G, pika 2 e Aneksit té Kushtetutés, qé zbatohet né kushtet e hegjes doré nga
detyra. Kété bindje ma krijojné faktet e provuara pérgjaté shqyrtimit té ¢céshtjes, né mbéshtetje
té akteve té administruara né dosjen gjygésore, té cilat né térésiné e tyre, parashtrojné kété
situaté faktike:

2.1. Subjekti i rivlerésimit Pelivan Malaj i éshté nénshtruar procesit té rivlerésimit ex officio,
pasi n€ kohén e hyrjes né fuqi té ligjit nr. 84/2016 “Pér rivlerésimin kalimtar t€ gjyqtaréve dhe
prokuroréve né Republikén e Shqipérisé”, ushtronte funksionin e prokurorit né Prokuroriné
prané Gjykatés sé Apelit Vloré.

2.2. Komisioni, né pérfundim té procesit té rivlerésimit, né bazé té nenit 61, pikat 3 dhe 5 té
ligjit nr. 84/2016, me vendimin nr. 330, daté 11.01.2021, ka vendosur shkarkimin nga detyra
té subjektit té rivlerésimit Pelivan Malaj, mbéshtetur né konkluzionet se subjekti nuk arrin nivel
té besueshém né vlerésimin e pasurisé, nuk éshté treguar bashképunues gjaté procesit té
rivlerésimit dhe se, me veprimet dhe mosveprimet e tij, ka cenuar besimin e publikut te sistemi
i drejtésisé.

2.3. Subjekti i rivlerésimit ka ushtruar ankim kundér vendimit nr. 330, daté 11.01.2021, té
Komisionit, duke kérkuar: (i) kalimin né seancé gjygésore publike té ¢éshtjes administrative
me nr. 330, daté 11.01.2021, t& vendimit t¢ Komisionit t& Pavarur t& Kualifikimit; (ii)
vazhdimin e hetimit administrativ edhe pér komponentét e tjeré té procesit té rivlerésimit gé
kané té béjné me figurén dhe aftésité profesionale té subjektit té rivlerésimit; (iii) ndryshimin e
vendimit nr. 330, daté 11.01.2021, t& Komisionit dhe konfirmimin né detyré.

2.4. Ndérkohé gé céshtja (JR) nr. 22/2021, daté 30.04.2021, ishte regjistruar né Kolegj, né
pritje té shqyrtimit gjyqésor, KLP-ja pércjell vendimin nr. {***}, daté 19.05.2022, me té cilin
kishte vendosur: Pranimin e kérkesés dhe miratimin e géndrimit né detyré té magjistratit, zotit
Pelivan Malaj, me detyré prokuror né Prokuroriné prané Gjykatés sé Apelit Vloré, deri né
mbushjen e moshés 70 vjec.

2.5. Né& vijim, me shkresén nr. {***} prot., daté 17.04.2024, KLP-ja i ka pércjellé Kolegjit
vendimin nr. {***}, daté 17.04.2024, “Pér mbarimin e statusit t& magjistratit”, me té cilin ka
vendosur: Deklarimin e mbarimit té statusit té magjistratit pér shkak té€ mbushjes sé moshés sé

pensionit té plegérisé pér zotin Pelivan Malaj, me detyré prokuror né Prokuroriné prané
Gjykatés sé Apelit té Juridiksionit té Pérgjithshém [...].

2.6. Subjekti i rivlerésimit, pas njohjes me kété vendim té KLP-sé, paraget né Kolegj, mé daté
22.04.2024, kérkesén né té cilén shprehet se: duke shprehur vullnetin tim se ndaj kétij vendimi
té Késhillit té Larté té Prokurorisé, i cili éshté marré me kérkesén e béré prej meje, uné nuk do
té béj asnjé ankim, bazuar né nenin 4, pika 6 e ligjit nr. 84/2016 “Pér rivlerésimin kalimtar té
gjyqtaréve dhe prokuroréve né Republikén e Shqipérisé”, si dhe né nenin 95 té Kodit té
Procedurave Administrative.

Subjekti i rivlerésimit Pelivan Malaj, i cili rezulton i datélindjes 11.09.1955, duket se ka
pérfituar nga parashikimet e nenit 64, pika 5 e ligjit nr. 96/2016, sipas té cilit: [...] Magjistrati,
me kérkesén e tij, mund té qéndrojé né detyré deri né moshén 70 vje¢. Kérkesa pér géndrimin
né detyré paragitet jo mé voné se 6 muaj pérpara plotésimit té moshés pér pension [...], kérkesé
e cila i éshté pranuar nga KLP-ja, duke miratuar géndrimin e tij né detyrén e prokurorit né
Prokuroriné prané Gjykatés sé Apelit Vloré, deri né mbushjen e moshés 70 vjec. Népérmjet
késaj vendimmarrjeje, KLP-ja i ka njohur subjektit té rivlerésimit té drejtén pér té gézuar
statusin e magjistratit deri né moshén 70 vjeg.

Uné, gjyqgtarja né pakicé, ¢moj se subjekti i rivlerésimit, népérmjet kérkesés sé dyté drejtuar
KLP-sé, pér deklarimin e mbarimit té statusit té magjistratit pér shkak té mbushjes sé moshés
sé pensionit té pleqérisé, né fakt, me vullnetin e tij ka hequr doré nga statusi i magjistratit,
ndonése ishte i shkarkuar nga Komisioni, né pritje pér t’u gjykuar né Kolegj. Subjekti i
rivlerésimit ka kérkuar zgjatjen e afatit pér daljen e tij né pension, dhe kjo periudhé e zgjatur
deri né mbushjen e moshés 70 vjec, pér mua si gjyqtare né pakicé, éshté periudhé gé i pérket
statusit té tij té magjistratit, t& miratuar nga KLP-ja, pér rrjedhojé, shprehja e vullnetit pér t’u
larguar pérgjaté késaj periudhe, déshmon géllimin e tij pér hegje doré nga ky status. Né rastin
konkret, shumica e trupit gjykues duhet ta kishte zgjidhur ¢éshtjen nén dritén e dispozitave
ligjore gé parashikojné dhe rregullojné pikérisht institutin e doréheqjes, né kushtet kur vullneti
i pavesuar i subjektit té rivlerésimit konfirmohej me veprime konkludente té ndérmarra prej tij,
si¢ éshté kérkesa drejtuar KLP-sé dhe ajo drejtuar Kolegjit mé daté 22.04.2024.

Nga ana tjetér, bindjen gé ¢éshtja duhet trajtuar né kuadér té hegjes doré nga detyra, e pérforcon
dhe fakti gé pavarésisht se subjekti i rivlerésimit né kohén kur ka béré kérkesén pér géndrimin
né detyré deri né moshén 70 vjec, ka gené né pritje té vendimmarrjes sé Kolegjit, rezulton se
deri né marrjen e vendimit (JR) nr. 22, daté 14.05.2024, té keté pérfituar pagén né masén 75
pér gind té saj, né pérputhje me nenin F, pika 5 e Aneksit té Kushtetutés dhe nenin 62, pika 1
e ligjit nr. 84/2016, ndérkohé gé né kushte té tjera, nése nuk do té kishte béré kérkesé pér
géndrimin né detyré deri né moshén 70 vjec, me arritjen e moshés sé pensionit, 67 vjec, nga
shtatori i vitit 2022 do té ishte trajtuar me pension plegérie.

Pérpos sa mé sipér, né kuadér té& géndrimit té mbajtur né ¢éshtje té ngjashme té trajtuara né
Kolegj, uné, gjygtarja né pakicé, vlerésoj se vendimmarrja e shumicés ka shkuar pértej
parashikimeve té nenit 66, pika 1 e ligjit nr. 84/2016, gé né ményré shteruese pércakton se: Pas
shqyrtimit té ¢éshtjes, Kolegji i Apelimit vendos: (a) 1énien né fuqgi té vendimit té Komisionit;
(b) ndryshimin e vendimit t¢ Komisionit; (c) prishjen e vendimit t¢ Komisionit. Né rastin

konkret, shumica e trupit gjykues vendosi pérfundimin e procesit té rivlerésimit kalimtar pér
subjektin e rivlerésimit Pelivan Malaj pa njé vendim pérfundimtar pér c¢éshtjen, pér shkak se
objekti dhe géllimi i kétij procesi éshté béré i pamundur, pa u shprehur pér fatin e vendimit té
Komisionit, edhe pse objekt té& vendimmarrjes kishte pikérisht shqgyrtimin e vendimit nr. 330,
daté 11.01.2021, té Komisionit té Pavarur té Kualifikimit, gé kishte konstatuar
pamjaftueshméri té konsiderueshme financiare, pérpos problematikave té tjera, pér subjektin e
rivlerésimit Pelivan Malaj, duke anashkaluar késhtu interesin publik dhe géllimin e procesit té
rivlerésimit né térési.

Sa mé sipér arsyetuar, vlerésoj se né ¢éshtjen e rivlerésimit té subjektit Pelivan Malaj, shumica
e trupit gjykues duhet té kishte analizuar dhe vlerésuar vullnetin e subjektit té rivlierésimit dhe
géllimin gé ai donte té arrinte népérmjet kérkesave drejtuar KLP-sé dhe Kolegjit, pasi kishte
pérfituar té drejtén pér géndrimin né detyré deri né moshén 70 vjeg, duke i klasifikuar veprimet
e subjektit té rivlerésimit si hegje doré nga detyra dhe zbatimin pér pasojé té nenit G, pika 2 e
Aneksit té Kushtetutés.

GJYQTARE

Natasha MULAJ

nénshkrimi

